
Capta. Quod obseruetur bonus ordo et regula in dando castellanias insule
Crete et officia et judicatus ciuitatis Candide ordinetur quod ducha et consiliarij
Crete debeant eligere unum pro quolibet, sicut in parte suprascripta duorum
sapientum continetur, et illi tales electi debeant probari in hoc collegio, uidelicet
inter ducham, consiliarios, capitaneum Crete uocando per texeras unum ex sex
judicibus, unum ex dominis de nocte, unum ex camerarijs qui sunt septem, bal-
lotando ellectos per modum supradictum in parte sapientum predictorum. De
scribanijs uero et aduocarijs non fiat mentio, sed reseruentur ad dandum duche
et consiliarijs Crete pro honore regiminis, sicut hucusque seruatum fuit.

Capta. Quia recommendatum est et de more sapientum habundare in cau-
tela et in prouisionibus et si umquam iuit tempus est modo propter dubia que
possent occurrere; uadit pars pro anticipando tempus quod scribatur et mandetur
duche et consiliarijs Crete quod recepto presenti mandato debeant quam cicius
esse potest facere aptari et preparari tria corpora galearum subtilium ita quod
sint bene in puncto et bene in ordine et quod quandocunque eis scribemus et
mandabimus possint subito armari et exire secundum mandatum nostrum non
procedendo pro modo ad ellectionem supracomitorum, donec eis scribemus nos-
tram intentionem, set pro modo faciant pro bene aptari et preparari ipsas galeas
ut superius dictum est dando eis ad intelligendum quod nos etiam in Venecijs
prouidebimus sicut nobis utile et bonum uidebitur pro securitate et bono agen-
dorum nostrorum.

